
Bwletin Newyddion Y Brifysgol Agored yng Nghymru
Rhifyn 10
Tachwedd 2009 – I gael rhagor o wybodaeth am unrhyw un o'r straeon newyddion a'r digwyddiadau yn y bwletin hwn cysylltwch â Dewi Knight ar d.n.knight@open.ac.uk neu drwy ffonio 029 20 262 708
Mae’r Bwletin newyddion yng nghanllaw hygyrch i ddigwyddiadau i ddod a drefnir gan y Brifysgol neu sy'n gysylltiedig â hi, datblygiadau mewn AU rhan-amser yng Nghymru a newyddion am gyrsiau a staff yn y Brifysgol. 

Mae'r bwletin yn gipolwg ar weithgareddau a newyddion a allai fod o ddiddordeb i newyddiadurwyr, a'r rhai sydd yn y sectorau addysg, cyhoeddus, preifat a'r trydydd sector a myfyrwyr.
Y Brifysgol Agored yng Nghymru yw'r unig Sefydliad Addysg Uwch 'Cymru gyfan', ac mae'n cofrestru bron 7,000 o fyfyrwyr o bron bob cymuned ledled y wlad. Ariennir y Brifysgol bellach gan CCAUC (Cyngor Cyllido Addysg Uwch Cymru), ac mae wedi rhoi cyfle i bobl ledled y wlad astudio mewn prifysgol yn rhan-amser am 40 mlynedd.
GWEINIDOG Y TRYSORLYS YN LANSIO CYDWEITHREDIAD RHWNG Y BRIFYSGOL AGORED A CHASTELL-NEDD PORT TALBOT

Coleg Castell-nedd Port Talbot fydd y cyntaf yn y DU i gyflwyno gradd sylfaen (FD) y Brifysgol Agored mewn Gwasanaethau Ariannol. Lansiwyd y Radd Sylfaen yn Neuadd Plaisterer, Llundain, yn gynharach y mis hwn, gan Paul Myners, Ysgrifennydd Gwasanaethau Ariannol y Trysorlys, gyda chynrychiolwyr o'r coleg a'r Brifysgol Agored yn bresennol. Hefyd roedd Evan Davies, un o raddedigion anrhydeddus y Brifysgol Agored yn ogystal ag economegydd, newyddiadurwr a chyflwynydd Dragon's Den, yno i ddangos ei gefnogaeth i'r cymhwyster newydd.

10 MILIWN O LAWRLWYTHIADAU GAN Y BRIFYSGOL AGORED AR ITUNES U

Lawrlwythwyd 10fed miliwn trac y Brifysgol Agored ar iTunes U, ardal benodol o fewn iTunes Store (www.itunes.com), yr wythnos diwethaf, gan wneud y Brifysgol Agored yn brif ddarparwr cynnwys prifysgol am ddim ar iTunes U. Lansiodd y Brifysgol Agored ei darn cyntaf o gynnwys addysgol ar iTunes U ym mis Mehefin 2008 ac erbyn hyn caiff tua 375,000 o eitemau eu lawrlwytho bob wythnos.

Y BRIFYSGOL AGORED YN ENNILL GWOBR AM RAGLEN ADDYSG ATHRAWON YN AFFRICA

Mae'r Brifysgol Agored yn un o 20 o enillwyr Gwobrau mawreddog Pen-blwydd y Frenhines ar gyfer Addysg Uwch ac Addysg Bellach. Dyfernir Gwobrau Pen-blwydd y Frenhines am gyfraniadau eithriadol gan sefydliadau yn y sectorau addysg uwch ac addysg bellach at y gymuned ehangach. Cynnig buddugol y Brifysgol Agored oedd y rhaglen Addysg Athrawon arloesol yn Affrica Is-Sahara. Erbyn hyn, Addysg Athrawon yn Affrica Is-Sahara (TESSA) yw'r gymuned ymchwil a datblygu addysg athrawon fwyaf yn Affrica, gan ymestyn ar draws tri ar ddeg o sefydliadau a naw gwlad yn Affrica.

MYFYRWRAIG Y BRIFYSGOL AGORED YW CYNORTHWY-YDD GOFAL IECHYD Y FLWYDDYN

Mae un o fyfyrwyr y Brifysgol Agored wedi cael ei henwi fel cyd-Gynorthwy-ydd Gofal Iechyd Safon Nyrsio y Flwyddyn. Mae Natalie Rowles, sy'n weithiwr cymorth gofal iechyd ym maes gofal parhaus yn Ymddiriedolaeth Gofal Iechyd Gwent, yn gweithio yn Ysbyty'r Sir yn Griffithstown, Pont-y-pŵl ac fe'i cydnabuwyd am ei gwaith yn darparu pecyn gofal cymhleth i ferch ifanc â pharlys yr ymennydd, epilepsi ac anawsterau dysgu. Cafodd ei gwobr mewn digwyddiad a gynhaliwyd yng Ngwesty'r Dorchester yn gynharach y mis hwn.

CYFLWYNIAD YMCHWIL CYNTAF I'R BRIFYSGOL AGORED YNG NGHYMRU

Am y tro cyntaf i'r Brifysgol Agored yng Nghymru yr wythnos diwethaf, cynhaliodd Gwesty Dewi Sant ym Mae Caerdydd gyflwyniad ymchwil a datblygu gyda chynadleddwyr o'r sector addysg, y sector busnes a'r sector cyhoeddus. Daw'r digwyddiad, "Gweithio Gyda'n Gilydd", ar ddiwedd blwyddyn lle y dathlodd y Brifysgol Agored ei phen-blwydd yn 40 oed, lle daeth y Brifysgol ar frig graddfeydd boddhad myfyrwyr yng Nghymru am y pumed flwyddyn yn olynol a lle y cododd 23 safle i fod yn 43 yn Ymarfer Asesu Ymchwil y DU, dim ond y tu ôl i Gaerdydd o blith prifysgolion yng Nghymru.

MYFYRWYR CYNTAF ERIOED YN CWBLHAU RHAGLEN HYFFORDDI OEDRAN

Yng nghanolfan genedlaethol y Brifysgol Agored yng Nghymru yr wythnos ddiwethaf, casglodd y graddedigion cyntaf o'r unig raglen hyfforddi cydraddoldeb oedran ac ymwybyddiaeth o oedran eu tystysgrifau. Mae'r grŵp wedi bod yn astudio 'Tyfu'n Hŷn yng Nghymru' - sef cwrs sydd wedi'i greu ac sy'n cael ei redeg gan yr elusennau Age Concern Cymru a Help the Aged yng Nghymru, sydd wedi uno â'i gilydd, ac mae'r Brifysgol Agored yn dyfarnu'r credydau. Cawsant eu tystysgrifau gan y Dirprwy Weinidog dros Iechyd a Gwasanaethau Cymdeithasol, Gwenda Thomas, yn y seremoni yng nghanolfan y Brifysgol Agored yng nghanol Caerdydd.

Y BRIFYSGOL AGORED YN ENNILL GWOBR YM MAES DARLLEDU ADDYSGOL RHYNGWLADOL O SIAPAN

Mae'r Brifysgol Agored wedi ennill Gwobr Siapan 2009 ym maes darlledu addysgol rhyngwladol ar gyfer cyd-gynhyrchiad y BBC Jimmy Doherty in Darwin's Garden. Hedfanodd Janet Sumner, Swyddog Darlledu yr Uned Darlledu Agored, i Siapan i gasglu'r wobr ar ran y Brifysgol Agored a chyfarfu â'i Uchelder Ymerodrol Tywysog Coron Siapan. Mae Gwobr Siapan 2009 yn ychwanegu at y rhestr hir o wobrau y mae cyd-gynhyrchiadau'r Brifysgol Agored ar y BBC wedi eu hennill.

PEN-BLWYDD HAPUS I'R BRIFYSGOL AGORED - DRWY'R WLAD GYFAN

Yn ystod mis Tachwedd, cynhaliodd y Brifysgol Agored yng Nghymru bum derbyniad i ddathlu ei phen-blwydd yn 40 oed mewn gwahanol rannau o'r wlad. Roedd y digwyddiadau yng Nghaerdydd, Llandudno, Aberystwyth, Merthyr Tudful ac Abertawe yn gyfle i gyn-fyfyrwyr a myfyrwyr presennol, staff a staff blaenorol, yn ogystal â myfyrwyr sydd wedi ennill gwobrau a chefnogwyr lleol o'r Brifysgol agored ddod ynghyd.

DIGWYDDIADAU Y BRIFYSGOL AGORED YNG NGHYMRU

Mae’r brifysgol yn gweithio gyda’r partneriaeth rhanbarthol Ymestyn yn Uwch, Ymestyn yn Ehangach yn ardal Merthyr i ddatblygu rhaglen “Learning Pathways” newydd ar gyfer pynciau STEM. Fu yna gweithdy ar “Small Country, Big History: Themes in the History of Wales” ar gyfer myfyrwr o grwpiau duon a lleiafrifoedd ethnig yn ardal Glanyrafon, Caerdydd wythnos diwethaf, a cynalwyd seminar yn ein Canolfan Cenedlaethol yn ystod mis Tachwedd ar recriwtio, a chadw myfyrwyr o grwpiau duon a lleiafrifoedd ethnig ynghŷd â'u cyrheuddiad, yn cynnwys sefydliadau cymunedol (gan cynnwys AWEMA) a staff y Brifysgol Agored.

